
PER DISA NDRYSHIME DHE SHTESA NE LIGJIN NR. 9643, DATE 20.11.2006 “PER
PROKURIMIN PUBLIK”, TE NDRYSHUAR!

Né mbéshtetje té neneve 78, 83 pika 1 dhe 84 pika 4 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:

NEé ligjin nr. 9643, daté 20.11.2006 “Pér prokurimin publik”, t¢ ndryshuar, béhen kéto ndryshime dhe
shtesa:

Neni 1

Né& nenin 3, pika 20 riformulohet si mé poshté:

#20. “Kérkesé pér propozim” éshté procedura, me ané té sé cilés autoriteti kontraktor kérkon oferta
nga njé numér i kufizuar operatorésh ekonomiké té pérzgjedhur prej tij, por pranon edhe oferta té paragitura
nga operatoré té tjeré ekonomiké, té interesuar.”.

Neni 2
Né& nenin 4, fjalét “dhe ato gé rregullohen me ligj tjetér” higen.
Neni 3

Titulli i nenit 6 ndryshohet si mé poshté:
“Kontratat sekrete, kontratat gé kérkojné masa té vecanta sigurie dhe kontratat gé diktohen nga
interesa thelb&soré té shtetit™.

Neni 4

Né& nenin 12 béhen ndryshimet e méposhtme:

1. Né pikén 1 fjalét “gé i jané véné né dispozicion™ higen.

2. Pika 2 ndryshohet si mé poshté:

“2. Autoriteti kontraktor duhet t¢ mbajé procesverbale dhe dokumentacion té ploté pér procedurat e
kryera né pércaktimin e fituesit té kontratés, né ményré té tillé gé té lejojné kontrollin e zbatimit té ligjit.

Pér ¢do proceduré prokurimi, procesverbalet duhet té pérmbajné, té paktén, kéto té dhéna:

a) njé pérshkrim té shkurtér té mallrave, punéve ose shérbimeve, gé do té prokurohen, ose té nevojés
pér prokurim, pér té cilén autoriteti kontraktor ka vendosur nisjen e procedurés;

b) arsyet pér zgjedhjen e njé procedure té caktuar;

c) njé pérmbledhje té té gjitha kérkesave pér sqarim pér dokumentet e tenderit, pérgjigjet e dhéna pér
kéto kérkesa, si dhe njé pérmbledhje té té gjitha korrigjimeve té béra né kéto dokumente;

1 Ky ligj éshté pérafruar pjesérisht me:

Direktivén 2004/18/KE té Parlamentit Europian dhe té Késhillit, daté 31 mars 2004 ““Mbi koordinimin e procedurave té prokurimit
pér shpalljen fituese té kontratave publike pér puné, furnizime dhe shpérblime”, Numri CELEX: 32004L0018 , Fletorja Zyrtare e Bashkimit
Europian, Seria L, Nr. 134, daté 30.4.2004, fage 114 — 240.

Direktivén 2007/66/KE té Parlamentit Europian dhe té Késhillit, daté 11 dhjetor 2007, e cila ndryshon Direktivat e Késhillit
89/665/KEE dhe 92/13/KEE pér pérmirésimin e efektshmérisé sé procedurave té rishikimit, né lidhje me shpalljen fituese té kontratave publike™,
Numri CELEX: 32007L0066 , Fletorja Zyrtare e Bashkimit Europian, Seria L, Nr. 335, daté 20.12.2007, fage 31 — 46.



¢) emrat dhe adresat e ofertuesve gé kané dorézuar oferta, emrin dhe adresén e ofertuesit, nése ka njé
té tillé, oferta e té cilit éshté pércaktuar si fituese, si dhe vlerén e kontratés;

d) ményrén e kualifikimit té ofertuesve ose kandidatéve apo té mungesés sé tyre;

dh) vlerén ose ményrén e pérllogaritjes sé vlerés dhe njé pérmbledhje té kushteve té tjera thelbésore
pér ¢cdo oferté dhe kontraté prokurimi;

e) njé pérmbledhje té vierésimit dhe té krahasimit té ofertave;

) né rast té refuzimit té té gjitha ofertave, sipas nenit 24 té kétij ligji, deklaratén dhe arsyet e kétij
refuzimi;

f) pér rastin kur njé oferté éshté refuzuar pér shkage té parashikuara né nenin 47 té kétij ligji;

g) njé pérmbledhje té ankesave dhe té zgjidhjes sé tyre.”.

3. Né pikén 3 fjalét “krijon njé regjistér pér” zévendésohen me fjalén “administron”.

4. Pika 3/1 riformulohet si mé poshté:

“3/1. Né rastin e prokurimit elektronik, raporti i realizuar nga veté sistemi, sipas pércaktimit né
rregullat e prokurimit me mjete elektronike, béhet pjesé e dosjes sé prokurimit.”.

Neni 5

Né& nenin 13 béhen ndryshimet dhe shtesa e méposhtme:

1. Shkronja “g” e pikés 2 ndryshohet si mé poshté:

*g) verifikon zbatimin e procedurave té prokurimit publik, pas fazés sé nénshkrimit té kontratés sé
prokurimit, né pérputhje me kérkesat e pércaktuara né kété ligj dhe aktet nénligjore, si dhe monitoron
mbarévajtjen e sistemit t& prokurimit publik, népérmjet informacioneve t& marra nga raportet periodike té
autoriteteve kontraktore.”.

2. Né pikén 3 béhen ndryshimi dhe shtesa e méposhtme:

a) Shkronja “¢” ndryshohet si mé poshté:

“¢) mospérmbushje té detyrimeve kontraktuale né kontratat publike, brenda afateve té pércaktuara né
rregullat e prokurimit;”.

b) Pas shkronjés “¢” shtohet shkronja “d” me kété pérmbajtje:

“d) kur ka njé vendim té formés sé preré té& Komisionit té Autoritetit t¢ Konkurrencés pér marréveshje
né oferta.”.

3. Né pikén 5 fjalét “personeli tjetér” zévendésohen me fjalét “stafi ndihmés”.

Neni 6
Nenet 14, 15, 16, 17, 18 dhe 19 shfugizohen.
Neni 7

Né nenin 21 bé&hen ndryshimet e méposhtme:

1. Pika 1 ndryshohet si mé poshté:

“1. Informacioni i administruar, sipas nenit 12 té kétij ligji, i vihet né dispozicion ¢do personi té
interesuar, palé né proces, me kérkesé té tij, pasi ka pérfunduar klasifikimi i ofertave. Autoriteti kontraktues
éshté i detyruar ta véré né dispozicion informacionin brenda 5 ditéve nga data e marrjes sé kérkesés.”.

2. Né pikén 2 béhen kéto ndryshime:

a) Né paragrafin e paré fjalét “sa mé shpejt té jeté e mundur, por” higen.

b) Né shkronjén “c” fjalét “pér karakteristikat dhe avantazhet e ofertés sé pérzgjedhur” zévendésohen
me fjalét “pér klasifikimin e ofertave”.

Neni 8

Né& nenin 22 béhen shtesat dhe ndryshimet e méposhtme:

1. Né pikén 1, pas fjaléve “me shkrim” shtohen fjalét “ose me mjete elektronike”.

2. Pikat 2 dhe 3 ndryshohen si mé poshté:

“2. Né rastet kur autoriteti kontraktor komunikon né formé elektronike, mjetet e komunikimit



elektronik dhe Kkarakteristikat e tyre teknike duhet té jené jodiskriminuese, té disponueshme dhe té
ndéroperueshme me produktet e teknologjisé sé informacionit dhe té komunikimit, té cilat pérdoren gjerésisht.
Rregullat dhe procedurat pér kété formé komunikimi pércaktohen né rregullat e prokurimit publik.

3. Né rast se komunikimi ndérmjet operatoréve ekonomiké dhe autoritetit kontraktor kryhet né ndonjé
formé tjetér, t& ndryshme nga ato té parashikuara né kété nen, pérmbajtja e tij duhet t&¢ dokumentohet
menjéheré me shkrim.”.

Neni 9

Né& nenin 23 pika 3, né fund té shkronjés “c” shtohet fjalia me kété pérmbajtje:
“Cdo referencé duhet té shogérohet nga fjalét “ose ekuivalenti i tij/saj””.

Neni 10

Né& nenin 24 béhen ndryshimet e méposhtme:

1. Pika 1 ndryshohet si mé poshté:

“1. Autoriteti kontraktor anulon procedurén e prokurimit vetém:

a) pér shkage gé dalin jashté kontrollit t€ autoritetit kontraktor dhe té paparashikueshme né kohén e
fillimit t& procedurés sé prokurimit, duke respektuar parimet e barazisé dhe té transparencés, sipas pércaktimit
né rregullat e prokurimit publik;

b) nése nuk éshté paraqitur asnjé oferté brenda afateve kohore;

c) kur né fazén e paré té procedurés sé kufizuar dhe me negocim me shpallje paraprake té njoftimit
kualifikohen mé pak se 2 kandidaté;

¢) nése asnjé nga ofertat e paragitura nuk pérputhet me kriteret e pércaktuara né dokumentet e tenderit;

d) nése té gjitha ofertat e pranuara pérmbajné ¢cmime gé e tejkalojné buxhetin e autoritetit kontraktor,
té parashikuar pér njé kontraté té caktuar;

dh) kur Komisioni i Prokurimit Publik vendos anulimin, sipas parashikimit té shkronjave “b” dhe “¢”
té pikés 3 té nenit 64 té kétij ligji.”.

2. Né pikén 4 fjalét “brenda 10 ditéve” zévendésohen me fjalét “jo mé voné se 5 dité”.

Neni 11

Né& nenin 26, pas pikés 2 shtohet pika 3 me kété pérmbajtje:

“3. Né rast se né momentin e hapjes sé ofertave evidentohet se njé ose disa prej operatoréve
ekonomiké ndodhen né kushtet e konfliktit t& interesit me njé ose disa prej zyrtaréve té caktuar pér vlerésimin
e ofertave dhe Kjo situaté konflikti nuk mund té evidentohej pérpara kétij momenti, atéheré duhet té
z8vendésohet zyrtari/zyrtarét né fjalé dhe mé pas té vazhdojé procesi i prokurimit.”.

Neni 12

Né nenin 29 pika 1, pas shkronjés “d” shtohet shkronja “dh” me kété pérmbajtje:
“dh) proceduré “shérbim konsulence””.

Neni 13

Né nenin 31 pika 2, pas shkronjés “c” shtohet shkronja “¢” me kété pérmbajtje:
“¢) kriteret e pércaktimit té ofertés fituese, si¢ pércaktohen né nenin 55.”.

Neni 14

Né nenin 34 pika 1, né fund té fjalisé sé dyté, fjalét “dhe i vleréson ato né bazé té cilésisé dhe ¢mimit”
higen.



Neni 15
Pas nenit 34 shtohet neni 34/1 me kété pérmbajtje:

“Neni 34/1
Shérbim konsulence

1. Autoriteti kontraktor, gé ndérmerr njé proceduré “shérbim konsulence”, njofton géllimin e
prokurimit me ané té botimit t€ njoftimit té kontratés, né pérputhje me nenin 38 té kétij ligji. Njoftimi duhet té
pérmbajé informacionin e parashikuar né nenin 39 té kétij ligji.

2. Procedurat e hollésishme t€ zhvillimit t& késaj procedure prokurimi parashikohen né rregullat e
prokurimit.”.

Neni 16

Né nenin 36, pika 1 ndryshohet si mé poshté:

“1. Pa cenuar parimin e pérgjithshém té mosdiskriminimit dhe dispozitat e nenit 22 té kétij ligji,
rregullat e méposhtme jané té zbatueshme pér marrjen e ofertave dhe kérkesave pér pjesémarrje népérmjet
mjeteve té transmetimit elektronik, si mé poshté:

a) informacionet, gé lidhen me specifikimet e nevojshme pér paragitjen elektronike té ofertave dhe
kérkesave pér pjesémarrje, pérfshiré enkriptimin, jané né dispozicion té paléve té interesuara. Mjetet pér
marrjen elektronike té ofertave dhe kérkesave pér pjesémarrje duhet té jené né pérputhje me kérkesat e
pércaktuara né rregullat e prokurimit publik dhe me legjislacionin pérkatés;

b) ofertat elektronike duhet té& jené né pérputhje me legjislacionin pérkatés né fugi pér nénshkrimin
elektronik, dokumentin elektronik, si dhe pér bazat e té€ dhénave shtetérore;

) pérpara pérfundimit té afatit kohor, t€ pércaktuar pér dorézimin e ofertave ose té kérkesave pér
pjesémarrje, ofertuesit marrin pérsipér té paragesin dokumentet, certifikatat dhe déshmité, té pérmendura né
nenet 45 dhe 46 té kétij ligji, nése kéto té fundit nuk ekzistojné né format elektronik.”.

Neni 17

Né nenin 38, pika 1 ndryshohet si mé poshté:

“1. Autoriteti kontraktor, qé kryen procedura prokurimi pér kontrata publike me ané té procedurés sé
hapur, té kufizuar, me negocim, me shpallje paraprake té njoftimit, kérkesés pér propozim ose shérbim
konsulence, né pérputhje me nenet 30, 31, 32, 34 e 34/1 té kétij ligji, ose kur fillon procedurén pér konkurs
projektimi, sipas nenit 35 té ligjit, bén njoftimin publik pér kryerjen e llojit pérkatés té prokurimit publik.”.

Neni 18

Né& nenin 40, pika 4 ndryshohet si mé poshté:

“4. Autoriteti kontraktor, kur pérdor procedurén e kufizuar dhe procedurén me negocim, fton pér té
paragitur oferté té gjithé kandidatét gé kualifikohen né fazén e paré té procedurés. Autoriteti kontraktor mund
té vazhdojé procedurén e prokurimit vetém kur jané té paktén 2 kandidaté, me pérjashtim té procedurés me
negocim, pa shpallje paraprake té njoftimit. Né njoftimin pér tender, autoriteti kontraktor duhet té pércaktojé
kriteret objektive, jodiskriminuese, si dhe rregullat gé do té zbatohen.”.

Neni 19
Neni 41 ndryshohet si mé poshté:

“Neni 41
Dokumentet e tenderit



1. Autoriteti kontraktor, né hartimin e dokumenteve té tenderit, pérdor dokumentet standarde, sipas
pércaktimit né rregullat e prokurimit dhe i vé né dispozicion falas né rrugé elektronike.

2. Autoriteti kontraktor, kur i kérkohet nga operatorét ekonomiké, do té véré né dispozicion té té
interesuarve dokumentet e tenderit, kundrejt pagesés. Né ¢do rast, emrat dhe numri i operatoréve ekonomiké,
gé kané shfaqur interes pér blerjen e dokumentacionit té tenderit apo kéqyrjen e tij, duhet t¢ mbahen sekret.”.

Neni 20
Né nenin 42 pika 1, fjalia e fundit higet.
Neni 21

Né nenin 46 pika 3, pas fjaleve “dhe t€ mesém” shtohen fjalét “dhe né cdo rast té jené sipas
pércaktimeve né rregullat e prokurimit publik”.

Neni 22
Né& nenin 47, né fjaliné e paré, fjalét “ose njé dokument té falsifikuar” higen.
Neni 23

Né nenin 48, pika 4 ndryshohet si mé poshté:

“4. Paragitja e ofertave béhet si mé poshté:

a) ofertat dorézohen me shkrim, dorazi ose pérmes postés, té nénshkruara dhe t¢ mbyllura né zarf, me
pérjashtim té rasteve té pérmendura né shkronjén “b” té késaj pike, kur autoriteti kontraktor, sipas kérkesés,
pajis ofertuesit me njé déshmi, ku shénohen data dhe ora e pranimit té ofertés;

b) ofertat dorézohen né rrugé elektronike, sipas pércaktimit né aktet nénligjore.”.

Neni 24
Né& nenin 49 pika 1 shkronja “a”, pas fjalés “vlera” shtohet fjala “e pérllogaritur”.
Neni 25

Né nenin 55, pika 1 ndryshohet si mé poshté:

“1. Oferta fituese duhet té jeté:

a) oferta gé, né bazé té kérkesave dhe kritereve té pércaktuara né dokumentet e tenderit, plotéson
kérkesat e objektit t& prokurimit me ¢mimin mé té ulét; ose

b) oferta ekonomikisht mé e favorshme, bazuar né kritere t¢ ndryshme té lidhura me objektin e
kontratés gé prokurohet, si: cilésia, ¢mimi, cilésité teknike, karakteristikat estetike, funksionale, mjedisore,
kostot e funksionimit, efektshméria ekonomike, shérbimi pas shitjes dhe asistenca teknike, data dhe periudha e
Iévrimit ose periudha e ekzekutimit, me kusht gé kéto kritere té jené objektive dhe jodiskriminuese.”.

Neni 26

Né nenin 56 pika 1, fjalét “pérpara se t’i refuzojé ato” zévendésohen me fjalét “pérpara se t’i
kualifikojé ato”.

Neni 27

Né nenin 58 béhen kéto ndryshime:

1. Pikat 2 dhe 3 ndryshohen si mé poshté:

“2. Brenda 5 ditéve nga data e njoftimit té fituesit, autoriteti kontraktor dérgon njé njoftim né
Agjenciné e Prokurimit Publik pér botimin né Buletinin e Njoftimeve Publike.



Né rastin e procedurave té zhvilluara me mjete elektronike, njoftimi i fituesit dérgohet né platformén
elektronike té prokurimit, ditén e nesérme té punés nga marrja e vendimit.

Njoftimi pérmban minimalisht kété informacion:

a) emrat e ofertuesve pjesémarrés;

b) vlerat e ofertave;

c) emrat e ofertuesve té skualifikuar dhe arsyet e skualifikimit;

¢) emrin e ofertuesit té suksesshém dhe vlerén e ofruar prej tij;

d) ankesa, nése ka pasur ose jo té tilla.

3. Autoriteti kontraktor dhe ofertuesi fitues nénshkruajné kontratén, sipas afateve té pércaktuara né
rregullat e prokurimit publik. Né ¢do rast kjo periudhé nuk duhet té tejkalojé afatin e vlefshmérisé sé ofertés, té
pércaktuar né njoftimin e kontratés ose né dokumentet e tenderit.”.

2. Pika 5 riformulohet si mé poshté:

“5. Kur ofertuesi fitues nuk arrin té nénshkruajé kontratén ose nuk bén sigurimin e kontratés, kur njé
gjé e tillé kérkohet, autoriteti kontraktor bén konfiskimin e sigurimit t€ ofertés dhe pérzgjedh ofertuesin e
renditur i dyti né listén e ofertave té pérzgjedhura, gé kané mbetur. Né rastin kur si kriter i pércaktimit té
ofertés fituese éshté pérdorur “cmimi mé i ulét”, autoriteti do té pérzgjedhé ofertuesin e renditur té dytin,
vetém nése diferenca ndérmjet ofertés sé kualifikuar né vendin e paré dhe té dyté do té jeté jo mé e madhe se
vlera e sigurimit té ofertés. Kjo nuk cenon té drejtén e autoritetit kontraktor, sipas nenit 24 té kétij ligji, pér té
refuzuar té gjitha ofertat e mbetura dhe pér té anuluar procedurén e prokurimit. Njoftimi, sipas pikés 1 té kétij
neni, i dérgohet ofertuesit, oferta e té cilit éshté pérzgjedhur sipas késaj pike.”.

Neni 28

Né nenin 63 béhen kéto shtesa dhe ndryshime:

1. Pas pikés 1 shtohet pika 1/1 me kété pérmbajtje:

“1.1 Né rastin e ankesave pér dokumentet e tenderit, operatorét ekonomiké mund té ankohen prané
autoritetit kontraktor brenda 7 ditéve nga data e publikimit té njoftimit t€ kontratés né fagen né internet té
Agjencisé sé Prokurimit Publik.

Me marrjen e ankesés me shkrim, autoriteti kontraktor pezullon vazhdimin e procedurés sé prokurimit,
derisa ankesa té jeté shqyrtuar plotésisht, pérfshiré dhe nxjerrjen e njé vendimi brenda 3 ditéve nga data e
depozitimit t¢ ankesés. Ndaj vendimit pérfundimtar té autoritetit kontraktor mund té béhet ankim né
Komisionin e Prokurimit Publik, né pérputhje me pikén 6 e né vijim té kétij neni.”.

2. Né pikén 2, pas fjalés “ankesa” shtohen fjalét “kundér vendimeve té autoritetit kontraktor”.

3. Né pikén 3, fjalét “té pércaktuar né pikén 5” zévendésohen me fjalét “té pércaktuara né pikat 5 dhe
6”.

4. Né pikén 6, fjalét “brenda 7 ditéve” zévendésohen me fjalét “brenda 10 ditéve”.

5. Né pikén 9, fjalét “rregullat e prokurimit publik” zévendésohen me fjalét “vendimin e Késhillit té
Ministrave”.

6. Pas pikés 10 shtohet pika 11 me kété pérmbajtje:

“11. Pér procedurat e prokurimit, pér té cilat nuk béhet njoftim publik, sipas nenit 38 té kétij ligji, nuk
zbatohen dispozitat lidhur me procedurat e rishikimit administrativ.”.

Neni 29
Né nenin 64 pika 4, shkronja “c” higet.

Neni 30
Né& nenin 64/3, pika 1 ndryshohet si mé poshté:

“1. Palét kané té drejté gé, kundér vendimit t¢ Komisionit t& Prokurimit Publik, t& bé&jné padi pér
shgyrtim t& mosmarréveshjes administrative né gjykatén pérkatése.”.



Neni 31
Pas nenit 64/3 shtohen nenet 65 dhe 66 me kété pérmbaijtje:

“Neni 65
Procedura e hetimit administrativ

1. Agjencia e Prokurimit Publik verifikon zbatimin e procedurave té prokurimit publik, pas fazés sé
nénshkrimit té kontratés sé prokurimit, kur ka fakte té mjaftueshme se ka pasur shkelje té kétij ligji.

2. Gjaté hetimit administrativ, Agjencia e Prokurimit Publik ka té drejté:

a) té kryejé hetime administrative né vend, duke pérfshiré edhe hyrjen né cdo zyré té institucioneve
publike dhe kéqyrjen né vend té akteve ose dokumenteve gé kané lidhje me céshtjen gé heton;

b) té kérkojé informacione e shpjegime nga ¢do organ i administratés, gendrore dhe vendore, si dhe té
marré ¢do dosje apo material gé ka lidhje me hetimin administrativ;

c) t&€ marré né pyetje cdo person qé, sipas tij, &shté i lidhur me c¢éshtjen nén hetim dhe té thérrasé té
gjithé personat pa imunitet;

¢) té kérkojé ekspertizat pérkatése nga eksperté té paléve té treta.

3. Pér té realizuar funksionet, Agjencia e Prokurimit Publik ka té drejté té keté akses né té gjitha zyrat
e institucioneve té administratés publike, té cilat njihen si autoritete kontraktore, sipas kétij ligji.

4. Agjencia e Prokurimit Publik ka té drejté té caktojé njé afat pér pérgjigjen ndaj kérkesave té saj pér
informacion dhe pér dorézimin e dokumenteve pérkatése, sipas legjislacionit gé rregullon procedurat
administrative.

Neni 66
Veprimet pas pérfundimit té hetimit administrativ

1. Pas pérfundimit t€ hetimit administrativ, Agjencia e Prokurimit Publik mund té marré kéto
vendime:

a) té mbyllé hetimin, né gofté se veprimet ose mosveprimet e autoritetit kontraktor nén hetim nuk
pérbéjné shkelje té kétij ligji;

b) té propozojé masé disiplinore ose té vendosé gjobé, né pérputhje me nenin 72 té& kétij ligji, pér
shkeljet e gjetura.

2. Né cdo rast, palét do té njoftohen me shkrim pér vendimin e marré.”.

Neni 32

Né kreun IX “Veprimtaria e Avokatit té Prokurimeve”, nenet 69, 70, 71 dhe 71/1 shfugizohen.
Neni 33

Neni 72 ndryshohet si mé poshté:

“Neni 72
Kundérvajtjet administrative

1. Mosrespektimi i rregullave té prokurimit, né pérputhje me dispozitat e Kétij ligji, kur pérbén
kundérvajtje administrative dénohet me masé disiplinore ose me gjobé, si mé poshté:

a) mospérmbushja e detyrimit té pércaktuar né nenin 4 té kétij ligji dénohet me gjobé 1 000 000 leké;

b) mospérmbushja e detyrimit té pércaktuar né pikén 2 té nenit 12 té kétij ligji dénohet me gjobé nga
15 000 deri né 30 000 leké;

c) mospérmbushja e detyrimit pér formén e komunikimit, pér shkémbimin dhe ruajtijen e
informacionit, té pércaktuar né nenin 21 té kétij ligji, dénohet me gjobé nga 50 000 deri né 100 000 leké;

¢) mospérmbushja e detyrimit té parashikuar né nenin 23 té kétij ligji dénohet me gjobé nga 50 000



deri né 200 000 leké;

d) mospérmbushja e detyrimit té pércaktuar né nenin 25 té kétij ligji dénohet me gjobé nga 50 000
deri né 100 000 leké;

dh) mospérmbushja e detyrimit t& pércaktuar né nenin 28 té kétij ligji dénohet me gjobé nga 20 000
deri né 1 000 000 leké;

e) mospérmbushja e detyrimit té€ pércaktuar né nenin 38 té kétij ligji dénohet me gjobé nga 500 000
deri né 1 000 000 leké;

&) mospérmbushja e njérit prej detyrimeve té pércaktuara né nenet 39, 40, 41 e 42 té Kkétij ligji dénohet
me gjobé nga 50 000 deri né 300 000 leké;

f) mospérmbushja e detyrimeve té pércaktuara né nenin 43 té Kkétij ligji dénohet me gjobé nga 50
000 deri né 500 000 leké;

g) mospérmbushja e detyrimit t€ pércaktuar né nenin 53 té kétij ligji dénohet me gjobé nga 50
000 deri né 1 000 000 leke;

gj) mospérmbushja e detyrimit té pércaktuar né nenin 56 té kétij ligji dénohet me gjobé nga 50 000
deri né 100 000 leké;

h) mospérmbushja e detyrimit té pércaktuar né nenin 63 té kétij ligji dénohet me gjobé nga 100
000 deri né 1 000 000 leké;

i) personat, gé pérpigen té ndikojné né vendimmarrjen e Komisionit té Prokurimit Publik, né
kundérshtim me nenin 19/7 t& kétij ligji, dénohen me gjobé nga 50 000 deri né 100 000 leké.

2. Né té gjitha rastet e mésipérme, kur personat pérgjegjés nuk dénohen me gjobé, dhe né c¢do rast
tjetér té shkeljes sé dispozitave té kétij ligji, kérkohet dhénia e masave disiplinore ndaj tyre.

3. Personat e interesuar, né pérputhje me Kodin e Procedurés Civile, mund té béjné ankim né
gjykaté.”.

Neni 34

Né nenin 73, fjalét “dhe Avokatin e Prokurimeve” higen.
Neni 35

Avokati i Prokurimeve dhe stafi i tij, me hyrjen né fuqgi t& kétij ligji, trajtohen né pérputhje me
legjislacionin né fuqi.

Brenda 1 muaji nga hyrja né fuqi e ligjit, Avokati i Prokurimeve i dorézon Kuvendit bazén materiale
dhe arkivin.

Neni 36
Hyrja né fuqi

Ky ligj hyn né fugi menjéheré dhe botohet né numrin mé té paré té Fletores Zyrtare.

Miratuar né datén 27.12.2012

